SOALAN NO. 51
PEMBERITAHUAN PERTANYAAN BAGI JAWAPAN LISAN 

MESYUARAT PERTAMA, PENGGAL KETIGA, 

PARLIMEN KETIGA BELAS, 

MAJLIS MESYUARAT DEWAN NEGARA
PERTANYAAN
:
JAWAB  LISAN

DARIPADA        :
TAN SRI DATO' SERI DR. IBRAHIM SHAH BIN ABU SHAH
TARIKH

: 
20 APRIL 2015 (ISNIN)

SOALAN 

:

Tan Sri Dato' Seri Dr. Ibrahim Shah bin Abu Shah minta MENTERI PEMBANGUNAN WANITA, KELUARGA DAN MASYARAKAT menyatakan sebab penubuhan Akta Seksual Harassment tidak dijadikan perjuangan utama dalam melindungi wanita di tempat kerja swasta, yang sudah menjadi kebiasaan di Negara maju dan juga memandangkan Kerajaan sedia membelanjakan RM53.4 juta melalui Program Sokongan Suri Rumah 1 Malaysia untuk menambahkan bilangan wanita di tempat kerja pada tahun 2020.
JAWAPAN: YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT

Tuan Yang di-Pertua,
Kementerian ingin menjelaskan bahawa Malaysia merupakan negara ahli kepada Konvenyen Penghapusan Segala Bentuk Diskriminasi Terhadap Wanita (CEDAW). Oleh itu, usaha Kementerian adalah untuk memastikan sebarang diskriminasi terhadap wanita dapat dihapuskan termasuk agenda membendung gangguan seksual ke atas wanita.
Kementerian telah memulakan usaha untuk mewujudkan Akta Gangguan Seksual sejak tahun 2011 tetapi Kerajaan berpandangan bahawa cadangan ini wajar dikaji semula memandangkan peruntukan perundangan di dalam Kanun Keseksaan (Akta 574) adalah memadai untuk mengendalikan isu gangguan seksual. 
Di samping itu, Kerajaan juga telah meminda Akta Kerja 1955 (Akta 265) pada tahun 2011 bagi mewujudkan Bahagian XVA bagi menangani isu-isu gangguan seksual di tempat kerja. 
Selain itu juga, Kod Amalan Untuk Mencegah dan Membasmi Gangguan Seksual Di Tempat Kerja Sektor Swasta yang dikeluarkan oleh Kementerian Sumber Manusia pada tahun 1999 dan Garis Panduan Mengendalikan Gangguan Seksual Di Tempat Kerja Dalam Perkhidmatan Awam yang dikeluarkan oleh Jabatan Perkhidmatan Awam pada tahun 2005 adalah diguna pakai bagi mengatasi kes gangguan seksual di tempat kerja.
Jawapan disediakan oleh:
1) Nama

:
Nurul Hidayah Abd. Rahman

2) Jawatan

:
Penolong Setiausaha

3) Bahagian
:
Bahagian Dasar, KPWKM

4) No. Tel.

:
03-8323 1290 / 019-266 1868

Jawapan disemak (1) oleh:

1) Nama

:
Farah Kareena Hadenan  

2) 
Jawatan

:
Ketua Penolong Setiausaha 

3) 
Bahagian
:
Bahagian Dasar, KPWKM

4) No. Tel.

:
03-8323 1330/ 019-653 7273

Jawapan disemak (2) oleh:

1) Nama
:
Puan Zalinah Mohd. Yusof

2) Jawatan
:
Timbalan Setiausaha Bahagian 

(Dasar Wanita dan Keluarga)



3) No. Tel.
:
03-8323 1300 / 019-264 0068

Jawapan disemak (3) oleh:

4) Nama
:
Dr. Waitchalla R.R.V. Suppiah

5) Jawatan
:
Setiausaha Baha
gian Dasar



6) No. Tel.
:
03-8323 1300 / 019-264 0068

Jawapan disemak (4) oleh:

1) Nama
:  
Encik Wee Beng Ee

2) Jawatan
:
Timbalan Ketua Setiausaha (Strategik), KPWKM 

3) No. Tel.     
:  
03-8323 1004 / 012-372 8112

MAKLUMAT TAMBAHAN
Definisi Gangguan Seksual

Gangguan seksual membawa maksud perlakuan desakan berunsur seks yang sengaja ke atas individu yang tidak mengehendaki atau meminta. Ia meliputi sentuhan, cubit-cubitan, komen mengenai rupa badan seseorang, bersiulan, pujuk rayu yang berterusan untuk keluar bersama atau untuk hubungan intim, ataupun pemaparan gambar lucah. Gangguan seksual juga boleh berbentuk ugutan, seperti pernyataan yang mengenakan syarat berbentuk seksual atas keadaan di tempat kerja, sama ada penentuan gaji dan kenaikan pangkat. Gangguan seksual merupakan satu bentuk pencabulan hak asasi ke atas sesetengah individu. 
Peruntukan Perundangan 

a. Kanun Keseksaan

(i) Seksyen 354 yang berkaitan dengan kesalahan menyerang atau menggunakan kekerasan jenayah kepada seseorang dengan niat hendak mencabul kehormatan;

(ii) Seksyen 355 yang berkaitan dengan kesalahan menyerang atau menggunakan kekerasan jenayah kepada seseorang dengan niat hendak menjatuhkan kehormatan seseorang kecuali atas bangkitan marah;
(iii) Seksyen 377D yang berkaitan dengan kesalahan melanggar kesopanan sama ada di tempat awam atau persendirian; dan

(iv) Seksyen 509 yang berkaitan dengan kesalahan yang bermaksud untuk mengaibkan kehormatan seseorang, sama ada dengan perkataan atau isyarat.

b. Akta Kerja 1955

Akta Kerja 1955 telah dipinda pada tahun 2012 untuk menangani kes-kes gangguan seksual di tempat kerja. Pindaan peruntukan khas Bahagian XVA ini memberikan kuasa kepada Ketua Pengarah Tenaga Kerja untuk mengarahkan majikan menubuhkan mekanisme dalaman di tempat kerja serta kuasa untuk menyiasat kes-kes berhubung gangguan seksual ke atas majikan syarikat pemilik tunggal (sole proprietor). Peruntukan ini juga tidak terhad kepada pekerja-pekerja yang dilindungi di bawah Akta Kerja 1995 malah semua pekerja tanpa mengira had upah.

Kod Amalan

a. Kod Amalan Untuk Mencegah dan Membasmi gangguan Seksual Di Tempat Kerja Sektor Swasta

Selain itu, Kementerian Sumber Manusia telah melancarkan Kod Amalan Untuk Mencegah Dan Membasmi Gangguan Seksual Di Tempat Kerja bagi sektor swasta pada tahun 1999. Kod Amalan ini merupakan satu garis panduan mengenai tindakan yang boleh diambil oleh majikan bagi menangani isu gangguan seksual di tempat kerja. Kod amalan ini adalah selaras dengan peruntukan undang-undang di bawah Akta Keselamatan dan Kesihatan Pekerjaan 1994. 

b. Garis Panduan Mengendalikan Gangguan Seksual Di Tempat Kerja Dalam Perkhidmatan Awam

Bagi sektor awam pula, Jabatan Perkhidmatan Awam telah mengeluarkan Garis Panduan Mengendalikan Gangguan Seksual Di Tempat Kerja Dalam Perkhidmatan Awam pada tahun 2005. 
	Statistik Kesalahan Kesalahan Gangguan Seksual Yang Dikenakan Tindakan Tatatertib Bagi Tahun 2009 Hingga 2013

	BIL
	Tahun 
	KLASIFIKASI PERKHIDMATAN

	
	
	PAP
	PAN
	BBP
	PBT
	PDRM
	JUMLAH

	1
	2009
	5
	0
	4
	0
	1
	10

	2
	2010
	6
	0
	1
	0
	0
	7

	3
	2011
	11
	1
	0
	0
	1
	13

	4
	2013
	14
	0
	3
	1
	1
	19

	5
	2014
(Data Sehingga 
Suku Ketiga Sahaja)
	3
	1
	5
	0
	2
	11

	JUMLAH
	39
	2
	13
	1
	5
	60

